
SIARAN MEDIA  

JABATAN PERANCANGAN EKONOMI DAN STATISTIK 

KEMENTERIAN KEWANGAN DAN EKONOMI 

 

Penetapan Harga Maksimum Bermusim (PHMB) ke atas barangan makanan 

terpilih sempena bulan Ramadhan dan musim perayaan Hari Raya Aidilfitri 

tahun 1445 Hijrah / 2024 Masihi 

 

Tarikh:     07 Mac 2024 

1. Jabatan Perancangan Ekonomi dan Statistik (JPES), Kementerian Kewangan 

dan Ekonomi dengan kerjasama Jabatan Pertanian dan Agrimakanan, 

Kementerian Sumber-Sumber Utama dan Pelancongan (KSSUP) akan 

melaksanakan Penetapan Harga Maksimum Bermusim (PHMB) ke atas 

barangan makanan terpilih sepanjang bulan Ramadhan hingga minggu pertama 

Syawal 1445 Hijrah, untuk mengekalkan kemampuan dan kemudahan para 

pengguna untuk memperolehi keperluan semasa musim perayaan.  

 

2. Tujuan inisiatif ini adalah untuk menjaga kepentingan pengguna dengan 

mencegah tindakan yang tidak bertanggungjawab dengan menaikkan harga 

yang tidak wajar berikutan permintaan yang dijangka akan meningkat semasa 

musim perayaan; dan untuk mempromosi pasaran yang wajar dan kompetitif di 

mana para peniaga bersaing berdasarkan kepada kualiti produk dan 

perkhidmatan masing-masing. 

 

3. Sebagai tambahan kepada pelaksanaan kawalan harga secara sepanjang masa 

ke atas produk minyak masak, susu tepung formula, beras dan gula, senarai 

harga barangan makanan terpilih berikut akan dikawal harga secara sementara 

di bawah inisiatif PHMB: 

i) Ayam bulat 

ii) Telur ayam 

iii) Mentega 

iv) Marjerin 

v) Minyak sapi 

vi) Tepung 

vii) Susu pekat, cair dan krim 

 

4. Senarai harga maksimum boleh diperolehi melalui aplikasi mudah alih 

PenggunaBijak atau laman sesawang JPES di www.deps.mofe.gov.bn.  

 

5. Para peniaga disaran untuk mengamalkan persaingan yang sihat dengan 

menawarkan harga yang kompetitif di bawah harga maksimum yang ditetapkan. 

 

6. Tindakan akan diambil ke atas peniaga yang didapati menjual melebihi harga 

maksimum yang ditetapkan. Ketidakpatuhan akan dikenakan kompaun tidak 

melebihi $1,000 di bawah Bab 10B, Akta Kawalan Harga, Penggal 142. Bagi 

kesalahan berulang boleh dikenakan denda maksimum sebanyak $20,000 dan 

penjara selama 5 tahun. 

 

7. Di kesempatan ini, pengguna adalah digalakkan untuk melaporkan sebarang 

penetapan harga maksimum yang tidak wajar kepada JPES bagi penelitian dan 

tindakan lanjut, melalui saluran Talian Darussalam 123 atau aplikasi mudah alih 

PenggunaBijak, dengan menyertakan maklumat lengkap termasuk dokumen 

sokongan seperti resit pembayaran dan gambar. 

 

8. JPES menekankan komitmen untuk melindungi pengguna dan mempromosi 

pasaran yang wajar dan telus dengan pelaksanaan PHMB ini. JPES menyeru 

para peniaga untuk mematuhi inisiatif ini dan membantu mewujudkan musim 

perayaan yang menggembirakan dan harga berpatutan untuk semua. 

 

******* 

Jabatan Perancangan Ekonomi dan Statistik 

Kementerian Kewangan dan Ekonomi 

http://www.deps.mofe.gov.bn/

Poster PHMB 2024 

 

 

 

 


